
Түйіндеме
Қазақстан Республикасының ядерлік мұрасы, экологиялық қолайсыз жағдайы, сондай-ақ, қазіргі таңда практикалық 

денсаулық сақтау мамандарының тарапынан иондаушы сәулесі бар диагностикалық зерттеулерді тағайындау мен жүзеге асыру 
жиілігінің артуы өз кезегінде  тұрғындардың радиациялық қауіпсіздігінің секілді өзекті мәселеге назар аударуда.

Бұл шолудың мақсаты Қазақстан Республикасының сәулелік диагностикаға қатысты қолданыстағы нормативтік 
құқықтық актілерді және басқа да нормативтік құжаттарды саралау арқылы радиациялық қауіпсіздік бағытының тұрақты 
дамуына кедергі келтіріп отырған негізгі мәселелерді анықтау болды. 

Сипаттамалы шолу аясында Қазақстан Республикасының радиациялық қауіпсіздік сұрақтарын қамтитын жалпы саны 9  
нормативті құқықтық актілерге талдау қарастырылды.

Зерттеу нәтижелері Қазақстан Республикасында науқастар мен медициналық қызметкерлерді иондаушы сәулелердің 
кері әсерінен қорғауға бағытталған табысты реттеу тәжірибесінің қалыптасқанын көрсетті. Алайда жергілікті деңгейде 
толықтыруды қажет ететін жақтары да орын алған.

 Кіріспе
Науқастарды және медициналық 

қызметкерлерді иондаушы сәуледен қорғау бойынша 
қауіпсіздік нормалары Атом энергиясы жөніндегі 
халықаралық агенттікпен (МАГАТЭ), Радиологиялық 
қорғаныс бойынша халықаралық комиссиямен (ICRP), 
Атомдық сәулеленудің әсері туралы БҰҰ-ның ғылыми 
комитетімен әзерленіп стандартталады. 1999 жылдан 
бастап медицинадағы радиациялық қауіпсіздікке 
назар өсіп, бұл ілім үнемі қайта қаралып, жаңартылып, 
толықтырылады [1]. 2013 жылы Еуропалық комиссия 
медицинадағы иондаушы сәуле қаупінен халықтың 
денсаулығын қорғау үшін жаңа, неғұрлым толық, 
жаңартылған директивамен 1997 жылы ауыстырды 
[2]. Бұл директива бүкіл Еуропалық Одаққа мүше 
мемлекеттерде ұлттық заңдарға негіз болып, Одаққа 
кірмейтін мемлекттерге де үлкен ықпалын тигізді. 

Медициналық ұйымда, оның ішінде радиология 
бөлімшесінде сапаны үздіксіз жақсарту (CQI) негізі 
тұрғындардың радиациялық қауіпсіздігін қамтамасыз 
етудің кепілі болып саналады. Күнделікті жұмыста 
сапаны бақылау тепе-теңдігін қамтамасыз ету үшін 
үздіксіз дамыту және радиациялық қауіпсіздік 
нормаларын   жетілдіру   қажет.  Бұл  ретте Америка  құрама  
штаттарының (АҚШ)  радиациялық  қауіпсіздікке 
бағытталған  бағдарламаларын енгізу бойынша оң 
тәжірибесі назар аударады. АҚШ-тың радиациялық 
қауіпсіздік бағдарламалары Ядролық реттеу жөніндегі  
комиссияның бағдарламасымен эквивалентті болып 
келеді. Атап айтқанда, сәйкес реттеуші органдар әр 
штаттың және федеральді заңмен сәйкестендіріліп, 
радиациялық қауіпсіздіктің сақталуын, қадағалау 
мақсатында нысандарды тексереді. Медициналық 
орталықтардағы  радиациялық қауіпсіздікті екі 
категория бойынша қарастырады: біріншісі құрал-
жабдықтарға қойылатын талаптар, екіншісі – 
қызметкерлерге арналған ережелер. Әр категорияға 
бөлек нақты ұсыныстар беріледі [3]. 

Соңғы  жылдары технологиялық серпіліс 
әсерінен медициналық визуализация және 
интервенциялық радиологияда заманауи үлкен 
өзгерістер болуда. Аталмыш өзгерістер өз кезегінде 
медицина саласының қызметкерлерінің жұмыс 
жүктемесінің артылуына, сәйкес мамандық иелерінің 
тапшылығына әкеліп, белгілі бір тәуекел факторларды 
тудырады. Бұл факторлардың науқастарға қатысты 
жағымсыз салдарын болдырмау үшін радиологиядағы 
тәуекелдерді жүйелендіріп басқару әдістерін және 
реттеуші құжаттарды қолдану жоғары технологиялық  
медициналық көмекті тиімді ұйымдастыруға  
жол ашады [4]. Медициналық қызмет көрсетуде 
қолдалынатын стандарттар өнімділік көрсеткіштері 
мен науқастың қауіпсіздігіне тікелей байланысты. 

АҚШ-тың сот істерінің сараптамасының 
мәліметтері бойынша, рентгенолог дәрігерлердің 
қызметіне қатысты түсетін шағымдардың ең жиі 
кездесетін себептері ретінде диагностикалық 
қателіктер, инвазивті процедуралардан кейінгі 
асқынулар, жолдама беруші дәрігер мен радиологтың 
немесе радиолог пен науқастың арасындағы 
коммуникациялық түсініспеушіліктер деп танылған 
болатын [5,6].  

Сондай-ақ, медициналық қызметкерлердің 
радиациялық қауіпсіздігі жылдар бойы өзекті 
тақырып болып қалып келеді. Күнделікті медицина 
қызметкерлері     әртүрлі      диагностикалық       және     
терапевтік радиологиялық араласулармен кәсіптік 

байланыстарға ұшырайды [7-9]. Медициналық 
қызметкерлердің әртүрлі радиологиялық 
толқындардың әсері жедел асқынуларға (дерматит, 
шырышты қабық және шаш түсуі), сондай-ақ ДНҚ 
қалыпты жұмысының бұзылуына байланысты ұзақ 
мерзімді асқынуларға (катаракта, тері проблемалары, 
генетикалық мәселелер және қатерлі ісіктер 
т.б.) әкеледі. Атап айтқанда  қолжетімді   әдебиет   
көздерінде қатерлі ісіктер радиацияға ұшыраған 
медициналық қызметкерлерде науқастар және басқа 
топтармен салыстырғанда 40%-дан астам жағдайда жиі 
дамитындығы көрсетілген [10-11]. 

Ағымдағы  дәлелдер   әртүрлі   елдердегі   
медицина қызметкерлерінің радиациядан қорғау 
туралы   хабардарлық  деңгейі,  көзқарасы  және  
өнімділігі туралы мәліметтердің әртүрлі екендігін 
мәлімдейді [12,13].  Сонымен  қатар, көптеген  
зерттеулер жақсы білімі бар медициналық  
қызметкерлердің радиациялық қорғаныс туралы  
хабардарлық деңгейінің төмендігіне назар аударады 
[14-16].

Жоғарыда атап кеткен, яғни медициналық 
қызметкерлердің радиациялық қауіпсіздігінен 
тыс, науқастардың қауіпсіздігінің де маңызы зор. 
Әсіресе балалардың радиациялық қауіпсіздігін өлшеу 
қиындық тудырады. Себебі тәуекелдер науқастардың 
жасы мен жынысына және т.б. факторларға тікелей 
байланысты [17]. Сондықтан науқастардың, оның 
ішінде балалардың радиациялық қауіпсіздігін, типтік 
тиімді дозаларын белгілеуді бақылауда ұстау үшін 
стандартталған нұсқаулықтарды қолданылған оң 
тәжірибелер қалыптасқан [12-14]. 

Келешекте жаңа визуализация әдістерінің 
қолданысқа енуі, медициналық тексеру 
қорытындыларын суреттерімен қоса өңдеудегі 
инновациялар, ғылыми қоғамдар және кәсіби 
ұйымдардың жаңа хаттамалары мен ұсыныстары 
радиологиялық немқұрайлыққа апаратын 
факторлардың бірі болуы әбден мүмкін [11]. 

Бұл сипатта көршілес Ресей Федерациясында 
рентген кабинеттердің, радиология бөлімшесінің 
қызметін реттейтін НҚА мен нұсқаулықтарды 
қолданудың оң тәжірибесіне де назар аударуға  болады 
[18-20]. 

Еліміздің тәжірибесінде де медициналық 
немқұрайлық   пен  қателіктер заң жүзінде 
жазаланылады. Сол себепті, кез-келген медициналық 
мекеменің радиология бөлімшесінде  жүзеге 
асырылатын барлық  жұмыс   дамыған елдердің 
оң тәжірибесіне сүйене отырып құрастырылған 
мемлекеттегі тәжірибеге жүгініп, НҚА–мен реттелуі 
қажет. Сол себепті, қазіргі таңда медицинадағы 
тенденцияларына сай құқықтық аспектіде реттеуші 
хаттамаларға аса мән берілуде. 

Қазақстан белсенді түрде жаңа инновацияларды 
жүзеге асырып және жаңалықтарға мойын бұратын 
мемлекет ретінде танылады. Сондықтан заманға 
сай және халқының болашағы  үшін радиациялық 
қауіпсіздік жөніндегі НҚА-ларды мерзімді түрде 
жаңартып, толықтырып отыру қажеттілігі туындауда. 

 Материалдарды іздеу әдістемесі
Қазіргі таңда қазақстандықтардың 

радиациялық қауіпсіздігі Қазақстан Республикасының  
(ҚР) Денсаулық сақтау министрлігінің сәйкес 
бұйрықтарымен реттеледі. Бұл шолуда қолданыстағы 

ҚР радиациялық қауіпсіздікке қатысты жалпы саны 
9 НҚА-лер талданды. Бұл актілер ҚР НҚА-лерінің 
ақпараттық-құқықтық жүйесінен алынды (https://
adilet.zan.kz/).

  
Кесте 1 - Қазақстан Республикасының радиациялық қауіпсіздікке қатысты нормативті-құқықтық актілерінің 

аясында нақтыланбаған  немесе қамтылмаған талаптар 

№ НҚА атауы Бекітілу туралы ақпарат НҚА аясында нақтыланбаған немесе қамтылмаған талаптар

1
Халықтың радиациялық 

қауіпсіздігі туралы 

ҚР 
23.04.1998 жылдың 4 

сәуіріндегі
№219 заңы

25.02.2021 жылы 
жаңартылған 

[27]

Заң  жалпы ережелерді, радиациялық қауiпсiздiктi 
қамтамасыз ету саласындағы мемлекеттiк басқару 

сұрақтарын, қадағалау және бақылауды; радиациялық 
қауiпсiздiктi қамтамасыз етуге қойылатын жалпы 

талаптарды; радиациялық авария кезiнде радиациялық 
қауiпсiздiкті қамтамасыз етуді сұрақтарын; азаматтардың, 

қоғамдық бiрлестiктер мен ұйымдардың радиациялық 
қауiпсiздiктi қамтамасыз ету бойынша құқықтары мен 

мiндеттерiн; радиациялық қауiпсiздiк талаптарын бұзғаны 
үшiн жауапкершiлiкті; халықаралық шарттарды қамтыған. 

Заң 1998 жылдан бері 15 рет жаңартылған.

Рұқсат етілген жылдық доза жүктемесінен асып кеткен 
науқастарға, кәмелетке толмаған науқастарға, жүкті 

әйелдерге радиациялық бөлімшелерде жүзеге асырылатын 
диагностикалық іс-шараға қандай маманнан жолдама 
алатынына және аталмыш топтағы науқастардың қай 

маманнан зерттеуге рұқсат қағаз алуы тиіс екендігі бұл 
НҚА-те анық қағидалармен көрсетілмеген

2

Радиациялық қауіпсіздікті 
қамтамасыз етуге 

қойылатын гигиеналық 
нормативтерді бекіту 

туралы

Қазақстан Республикасы 
Денсаулық сақтау 
министрінің (ҚР 

ДСМ) 2022 жылдың 2 
тамызындағы 

№ ҚР ДСМ-71 бұйрығы
[28]

Бұл бұйрық ҚР Ұлттық экономика министрінің 2015 
жылғы 27 ақпандағы №155 «Радиациялық қауіпсіздікті 

қамтамасыз етуге қойылатын санитариялық-
эпидемиологиялық талаптар» гигиеналық нормативтерін 
бекіту туралы» бұйрығының күшін жойып бекітілген НҚА 

болып табылады. 

Бұйрықта медициналық сәулеленуді шектеу туралы 
стандарттың 50-тармағында профилактикалық және 

көрсеткіш бойынша медициналық иондаушы сәулесі бар 
диагностикалық тексерулер жүргізу кезінде рұқсат етілген 
жылдық тиімді дозасы ересектер үшін белгіленген, алайда 

бұл дозалардың балалар үшін ауқымы қамтылмаған

3

"Радиациялық қауіпті 
объектілерге қойылатын 

санитариялық-
эпидемиологиялық 

талаптар" санитариялық 
қағидаларын бекіту 

туралы 

ҚР ДСМ 2022 жылдың 
25 тамызындағы № ҚР 

ДСМ-90 бұйрығы,
05.04.2023 жылы

жаңартылған
[29]

ҚР Ұлттық экономика министрінің 2015 жылғы 27 
наурыздағы № 260 бұйрығының күшін жойып бекітілген 

бұйрық.
ҚР ДСМ 2022 жылғы 25 тамыздағы № ҚР ДСМ-90 

бұйрығымен күші жойылды. 

Рентген диагностикалық және рентген терапия 
кабинеттеріне қойылатын барлық талаптар сипатталған, 

бірақ флюоромобильді, жылжымалы КТ кабинет/көлік 
сияқты жылжымалы рентген диагностикалық кешендерге 

қойылатын талаптар ескерілмеген. Сондай-ақ, рентген 
қондырғылары бар бөлмелерде қандай заттардың 
болуына рұқсат барына, диагностикалық процесте 
қолданылатын медициналық дәрі-дәрмектер мен 

бұйымдар қайда және қандай жағдайда сақталатындығы 
нақтыланбаған

 Негізгі бөлім
"Радиациялық қауіпсіздікті қамтамасыз етуге 

қойылатын санитариялық-эпидемиологиялық 
талаптар" санитариялық қағидаларын бекіту 
туралы [21], ҚР ДСМ  және Ұлттық экономика 
министрліктерінің кейбір бұйрықтарына 
өзгерістер мен толықтырулар енгізу туралы [22],  
"Халықтың санитариялық-эпидемиологиялық 
саламаттылығы саласында тәуекел дәрежесін бағалау 

өлшемшарттарын және тексеру парақтарын бекіту 
туралы" [23], Иондаушы сәулелендiру көздерiмен 
жұмыс iстеу, медициналық рентген-радиологиялық 
процедуралар жүргiзу кезiнде, сондай-ақ табиғи және 
техногендік радиациялық аяға байланысты азаматтар 
алған жеке сәуле мөлшерлерiн бақылау және есепке 
алу қағидаларын бекіту туралы [24], "Өндірістік 
бақылауды жүзеге асыруға қойылатын санитариялық-

https://adilet.zan.kz/
https://adilet.zan.kz/
https://adilet.zan.kz/kaz/docs/Z980000219_/history
https://adilet.zan.kz/kaz/docs/Z980000219_/history

эпидемиологиялық талаптар" санитариялық 
қағидаларын бекіту туралы [25], ҚР халқына ядролық 
медицина саласында медициналық көмек көрсетуді 
ұйымдастыру стандартын бекіту туралы [26] ҚР ДСМ  
және аталмыш ведомствоның Ұлттық экономика 
министрлігімен бірлесіп жариялаған НҚА-лері 
сараланды. Аталған тізім бойынша бізде сұрақтар 
туындаған жоқ.  Алайда кейбір НҚА саралау барысында 

біз науқастар мен медициналық қызметкерлердің 
радиациялық қауіпсіздігі, сондай-ақ медициналық 
қызметкерлердің еңбек гигиенасының маңызы 
аспектілерінің қамтылмаған тұстарын анықтадық. ҚР 
радиациялық қауіпсіздікке қатысты НҚА-дің аясында 
нақтыланбаған немесе қамтылмаған талаптар 1-ші 
кестеде жүйеленіп келтірілді.

 Талқылау
Жүргізілген шолуды қорытындылай келе, 

Қазақстанның медициналық мекемелерінде 
радиологиялық зерттеу бөлімшелерінің жұмысын 
реттейтін нақты нұсқаулықты немесе стандартты 
анықтай алмадық. Сараланған НҚА-тердің барлығы 
дерлік заң жүзінде ашық және қолжетімді. Алайда 
бұл акттерде бір жұмыс күнде бір рентгенолог қанша 
науқастың зерттеу нәтижесін қарау керектігін және 
бір науқасқа  дәрігер   мен рентген лаборант   қанша 
уақыт бөлу қажеттігін реттейтін стандартты таба 
алмадық. Бұрын, ҚР ДСМ 12.10.1994 жылы шыққан 
№381 бұйрығында [24] радиологиялық зерттеулерге 
бөлінген уақыт аралығы болатын.  Қазір  ол  бұйрықтың    
күші  жоқ, орнына басқа реттеуші НҚА да жоқ. Егер 
біз рентген зерттеудің түріне қарай уақыт шығымын 
білсек, бекітілген 6 немесе 8 сағаттық жұмыста 
қалыптандырылған жұмыс жүктемесін білер едік. 
Сонда медициналық мекеме басшысы мен дәрігер бір 
ымыраға келеді. Тағы қозғап кетер мәселе, зерттеу 
нәтижесінің тиісті берілу уақыты. Жоспарланған 
және ургентті диагностикалық қорытындысы әртүрлі 
уақытты тәмәмдалады. Алайда кейбір жоспарлы түрде 
зерттеуден өткен науқастар зерттеу қорытындысын 
5 минут уақыт аралығында берілуін талап етеді. 

Осы мәселеге қатысты науқастардың зерттеу 
қорытындысын беру уақытын НҚА аясында нақтылап 
бекіткен дұрыс деп санаймыз. 

Келесі бір мәселе - зерттеуге жолдама дәрігер 
мен радиолог арасындағы жауапкершілікті реттеу. 
Балаларды, жүкті әйелдерді радиологиялық зерттеуге 
жібергенде,  зерттеудің  теріс әсерін алдын ала 
талқылап, келісімімен жібергені жөн.

Балалардың медициналық сәулеленуін шектеу 
бойынша сараланған барлық НҚА-де балалар үшін 
медициналық сәулеленудің жылдық және кумулятивті 
тиімді дозасы анықталмаған. Өз кезегінде, жылдық 
және кумулятивті тиімді доза анықталған жағдайда бұл 
көрсеткіштер аталмыш дозаның жоғарылағандығын 
нақтылау критериі ретінде танылып, дозаның мүмкін 
болатын табалдырығынан асқан науқасты педиатрдың 
қанша уақыт аралығында  бақылауда ұстау керектігін 
белгілеуге болатыны атап өткен дұрыс.  Сондықтан 
талқыланып отырған пункт Қазақстанда медициналық 
сәулеленудің жоғары дозасы алған балаларды енгізетін  
кері әсерлердің даму қаупі жоғары ерекше тобын құру 
қажеттілігі туындайды.  

 Қорытынды 
Жүргізілген шолуды қорытындылай келе, 

Қазақстанның медициналық мекемелерінде 
радиологиялық зерттеу бөлімшелердің жұмысын 
реттейтін нақты нұсқаулықты немесе стандартты 
анықтай алмадық. Сараланған НҚА-тердің барлығы 
дерлік заң жүзінде ашық және қолжетімді. Алайда 
бұл актілерде бір науқасқа радиолог дәрігер немесе 
рентген лаборант қанша уақыт бөлу қажеттігін, бір 
жұмыс күнде бір рентгенолог қанша науқастың зерттеу 
нәтижесін қарау керектігін, ал нәтижелердің қанша 
уақытта берілу тиістігін, жұмыс уақытының қандай 
бөлігін науқасқа және қағаз, электронды құжаттарды 
толтыруға, ғылыми институтта жұмыс атқаратын 
дәрігерлер жұмыс уақытының қандай уақыт бөлігін  
ғылыми–зерттеу жұмыстарына бөлу қажеттігін, 
халықтың санына байланысты рентгенолог штаты 
қалай жасалатынын, балалардың иондаушы сәуле 
дозасының рұқсат ету шегін, зерттеу протоколдарын 
реттеуші ұсыныстар мен зерттеуге жолдама берген 
дәрігер мен радиолог арасындағы жауапкершілікті 
шектеу, белгілеу қағидаларын таппадық. 

Жалпы алғанда радиация көзімен жұмыс 
атқаратын қызметкерлер үшін  жұмысын реттейтін, 
заң жобаларды жүйелеп нұсқау немесе стандарт ретінде 
берілгені ыңғайлырақ болар еді. Диагностикалық 
құрылымды жүйелендіру арқылы анық көрсеткіші 
жоқ рентген-диагностикалық зерртеулер санын 
азайтып, радиолог дәрігер мен науқас арасындағы 
түсініспеушіліктің алдын алу әбден мүмкін. 

Мүдделер қақтығысы. Авторлар мүдделер 
қақтығының орын алмағандығын мәлімдейді.

Қаржыландыру.  Мақала автор А. Дарбаевның 
PhD дәрежесін ізденудегі   диссертациялық жұмысының 
аясында құрастырылды. Сыртқы қаржыландыру 
көздері жоқ. 

Резюме
Ядерное  наследие  Республики Казахстан, неблагоприятная экологическая ситуация, а также увеличение частоты 

назначения и проведения диагностических исследований с ионизирующим излучением практическими специалистами 
здравоохранения, в свою очередь, привлекают внимание к такой актуальной проблеме, как радиационная безопасность населения.

Целью данного обзора было выявление основных проблем, которые препятствуют устойчивому развитию направления 
радиационной безопасности путем дифференциации существующих нормативных правовых актов и других нормативных 
документов Республики Казахстан, касающихся лучевой диагностики.

В рамках описательного обзора проведен анализ 9 нормативных правовых актов, регулирующих вопросы радиационной 
безопасности Республики Казахстан.

Результаты исследования показали, что в Республике Казахстан сформирован опыт успешного регулирования, 
направленный на защиту пациентов и медицинского персонала от неблагоприятного воздействия ионизирующего излучения. 
Однако есть аспекты, которые необходимо дополнить на местном уровне.

Ключевые слова: лучевая диагностика, радиационная безопасность, ионизирующее излучение, стандарты в радиологии, 
безопасность труда, безопасность пациентов.

Abstract
The nuclear heritage of the Republic of Kazakhstan, the unfavorable ecological situation, as well as the increase in the frequency of 

prescribing and conducting diagnostic studies with ionizing radiation by practical health care specialists, in turn, attract attention to such an 
urgent problem as radiation safety of the population.

The purpose of this review was to identify the main problems that prevent the sustainable development of the field of radiation 
safety by differentiating the existing normative legal acts and other normative documents of the Republic of Kazakhstan related to radiation 
diagnostics.

As part of the descriptive review, an analysis of 9 normative legal acts regulating radiation safety issues of the Republic of Kazakhstan 
was carried out.

The results of the research showed that in the Republic of Kazakhstan, the experience of successful regulation aimed at protecting 
patients and medical personnel from the adverse effects of ionizing radiation has been formed. However, there are aspects that need to be 
supplemented at the local level.

Key words: radiation diagnostics, radiation safety, ionizing radiation, standards in radiology, labor safety, patient safety.

